
ANEXO ÁS NORMAS CONGRESUAIS
7º CONGRESO 

FSS  CCOO GALICIA

( Aprobado pola Comisión Executiva de FSS Galicia o 6 de Xuño de 2012  )
ANEXO ÁS NORMAS XERAIS PARA OS PROCESOS CONGRESUAIS NO MARCO DO 7º CONGRESO DA FEDERACION DE SANIDADE E SECTORES SOCIOSANITARIOS   DE CCOO DE GALICIA.
1) De acordo co establecido nas normas da Federación Estatal de FSS, e do Sindicato Nacional de Galicia, estas son de aplicación en todos os procesos congresuais no ámbito de  FSS de Galicia.

2) A partir do establecido no punto anterior, o presente regulamento debe entenderse como anexo ás Normas Federais e do Sindicato Nacional, e a súa misión é regular as cuestións específicas e a ordenación dos procesos no ámbito de Galicia.

3) Nas Asembleas Congresuais e/ou Congresos previos ao X Congreso Confederal debateranse os documentos Confederais, da Federación Estatal, e do Sindicato Nacional de CCOO de Galicia, os informes de xestión e propostas de FSS Galicia, así como as resolucións que se presenten ás mesmas, nos prazos e formas que se establezan normativamente. Ademais elexiranse os órganos de dirección onde así proceda.  

A Comisión Executiva de FSS de Galicia aprobará a creación dunha Comisión Federal de Interpretación de Normas, comisión  que foi aprobada no consello do día 7/05/12.

 Esta comisión coñecerá en primeira instancia as reclamacións que sobre o proceso congresual se fagan no nivel I do noso ámbito.

4) Os sindicatos comarcais constituiranse en  Colexio Electoral, aos efectos do seguimento de todo o proceso congresual do seu ámbito, cuxas competencias serán, ademais das recollidas nas Normas Federais, as de recibir e validar as candidaturas que se presenten, de acordo co previsto nas devanditas Normas.

Co fin de atender e facilitar a tarefa do Colexio Electoral, no desenvolvemento da fase electiva constituiranse mesas electorais en todas as asembleas congresuais que deban elixir delegadas/os. Tanto nas asembleas de 25 afiliadas/os ou máis, como nas asembleas de agrupamento de centros e/ou Empresas de menos de 25 afiliadas/os, as mesas electorais estarán constituídas por tres membros  do órgano convocador.

Calendario previo AO 7º Congreso DE FSS Galicia.
Esta Comisión Executiva de FSS Galicia recibirá notificación do calendario das asembleas, designando data, hora e lugar especificando detalladamente o tempo de duración da fase deliberativa e da fase electiva de cada unha das asembleas convocadas. No Consello Federal  do día 7/05/12  aprobouse os agrupamentos de empresas para as asembleas congresuais de nivel I : Sector Publico + parados e sector privada + dependencia.
1.- Primeiro Nivel.

Corresponde ás asembleas  congresuais das seccións sindicais e/ou centros de traballo/empresas de 25 afiliados ou máis e aos agrupamentos 
Estas asembleas  congresuais, terán dúas fases ben diferenciadas: unha, a fase ou asemblea deliberativa sobre os documentos congresuais obxectos do debate, e outra, a fase electiva, na que se elixirán aos delegados e delegadas que correspondan para as asembleas de nivel II..
· Do 3 de setembro ao 28 de setembro: asembleas congresuais do nivel I.

· O 10 do outubro deberán estar resoltas todas as reclamacións que se presentarán sobre o desenvolvemento do proceso congresual do nivel I.

2.- Segundo Nivel.

Corresponde ás asembleas congresuais comarcais e/ou intercomarcais.

Elixirán ás delegadas e delegados que representarán á Comarca nos congresos de FSS Galicia e das súas Unións Comarcais e/ou Intercomarcais.
· Celebraranse do 11 ao 25 de outubro e neles debateranse as emendas dos Documentos Congresuais, os Informes de Xestión e as resolucións, se fora o caso. 

· O 7 de novembro será a data límite para a resolución definitiva por parte da Federación ás reclamacións que se presentaran sobre o desenvolvemento do proceso congresual do nivel II.

A Comisión Executiva de FSS Galicia, de acordo co anterior calendario , será coñecedora das datas de celebración das asembleas congresuais comarcais.

Enviaranse á Secretaría de Organización de  FSS GALICIA, nun prazo máximo de dous días desde a súa celebración, as actas das respectivas asembleas congresuais, que deberán conter as emendas que puidese haber delas respecto dos documentos dos Congresos superiores, así como os nomes dos delegados/as elixidos/as aos Congresos de ámbito superior, coa desagregación numérica por sexo.

Figurarán tamén, o nome das persoas que compuxeran a Presidencia da Asemblea. Á dita acta, de ser o caso, xuntarase un exemplar de cada candidatura presentada. 

O 7º  Congreso de FSS de Galicia celebrarase o día 19 todo o día   e 20 pola mañana de novembro de 2012 en Santiago de Compostela
1º.- O número de delegados/as será de 60, tomando como base a media de cotizacións liquidadas ao Sindicato Nacional correspondentes ao período comprendido entre o 1 de xaneiro de 2008 e o 31 de decembro de 2011.

Os delegados/as distribuiranse da forma seguinte: 54 delegados e delegadas a elixir nas asembleas comarcais, sendo natos 6 membros da Comisión Executiva de FSS de Galicia.

Co fin de garantir a presenza de todas as comarcas no 7º Congreso de FSS  de Galicia, no caso daquelas que polas cotizacións non tivesen presenza, garantirase como mínimo un delegado ou delegada.

2º.- As delegacións comarcais ao 7º Congreso de FSS Galicia serán: A Coruña. Ferrol, Santiago-Barbanza, Lugo+ Monforte, A Mariña, Ourense, Pontevedra + Arousa e Vigo

3º.- A presidencia do 7º Congreso de FSS  de Galicia estará formada por:
· A secretaría comarcal onde se celebre o Congreso.

· 1 membro das dúas delegacións comarcais con maior afiliación.

· 1 membro da delegación comarcal con menor afiliación

· 1 membro da Comisión  Executiva saínte.
Os membros da presidencia procedentes das comarcas serán elexidos pola Comisión Executiva do sindicato comarcal.

As súas funcións serán as recollidas nas Normas da FSS e Sto.. Nacional. 
4º.- As comisións do 7º Congreso da FES   de Galicia estarán formadas por:
Comisión de Credenciais
a) 3 membros das  tres delegacións comarcais seguintes en  maior afiliación.
Garantindo a proporcionalidade establecida nas normas.
Comisión Electoral (ou de Candidaturas)

a) Un membro das tres delegacións comarcais con maior afiliación
b) Dous membros da Comisión Executiva saínte.
Garantindo a proporcionalidade establecida nas normas.
5º.- Do 7º Congreso de FSS de Galicia sairá elexida a nova Comisión Executiva de FSS de Galicia.
No 7º Congreso de FSS de Galicia, deberanse elixir aos delegados e delegadas que acudirán ao X Congreso de FSS estatal, aos delegados e delegadas ao X Congreso do SN de CCOO de Galicia, en ambos os dous casos incorporando un mínimo do 20% de suplentes. 
Deberán elixir ademais, os órganos de dirección que estatutariamente correspóndalles, máis os órganos de dirección propios.
Nota final

Para todo aquelo que non estea estipulado neste regulamento, será de aplicación, o establecido nas Normas da Confederación Sindical de CCOO, FSS Estatal e Sindicato Nacional de CCOO de Galicia.

